
Wd. 20. Mefndarálit

um' tillögu til þingsályktunar um sölu Gaulverjabæjar.

Frá meiri hluta landbúnaðarnefndar.

Nefndin heflr ekki getað orðið á eitt sátt í þessu máii. Meiri hluti 
hennar telur eftir atvikum rjett, að umrædd jörð sje ekki seld. Liggja að þvi 
þau rök, er hjer greinir:

1. Samkvæmt prentuðu ágripi a f fundargerðum sýslunefndar Árnessyslu vor- 
ið 1917 (bls. 8.), 76. lið í fundargerðinni, var samþykt, að viðhöfðu nafna- 
kalli, meðj 8 gegn 7 atkvæðum, að jörðin  Gaulverjabær teldist til þeirra 
jarða, er ræðir um í 2. gr. laga nr. 50, 16. nóv. 1907, um sölu kirkjujarða, 
og að sala á henni gæti þvi eigi farið íram. — Mun nefndin þá einkum 
hafa átt við það, að jörðin gæti kom ið til álita sem skólasetur, enda er 
henni vel i sveit komið og stutt til aðdrátta.

2. Gaulverjabær er með hjáleigunni Garðhúsum 43,29 hndr. að dýrleika, en 
öll torfan er 57,6 hndr. Túnið er allstórt og engjar viðáttumiklar. Heima- 
engjarnar eru þýföar, en engjar jarðarinnar á Miklavatnsmýri eru greið- 
færar og nokkur hluti þeirra vjeltækur. — Vatn til áveitu getur jörðin 
fengin úr Þjórsá á Miklavatnsmýri, en á heimaengjarnar er ráðgert að fá 
vatn úr Hvitá á sinum tíma. Áveituland torfunnar er talið vera um 
400-500 ha. alls.

Jörðin á rekaítak.
Telja má, þegar á alt er litið, að jörðin sje ágæt bújörð, enda er hún 

i áliti, og heflr verið mjög sókst eftir henni til ábúðar siðan hún hætti að 
vera prestssetur.

Jörðin eða Gaulverjabæjartorfan getur talist hentug til smábyiabúskap- 
ar i nýrri og bættri mynd, e f um það væri að ræða.

3. Lögin um áveitu á Flóann frá siðasta Alþingi gera ráð fyrir þvi, að lands- 
sjóður geti eignast jarðir á Hvitáráveitusvæðinu, ef ekki er fullnægt yms- 
um ákvæðum nefndra laga (sbr. 10. gr., 16. gr. og 14. gr.). Virðist 
það því vera öfug stefna, og fara jafnvel í bága við framkvæmd Flóaáveitu- 
Iaganna, að selja jarðir á áveitusvæðinu, sem eru eign þess opinbera.

4. Það heflr verið nú um skeið mikil eftirspurn eftir jörðum í Flóanum til



kaups, og má gera ráð fyrir, að sú eftirspurn fari fremur vaxandi en 
minkandi eflirleiðis. —  Stendur þessi eftirspurn eftir jörðum þar i sam- 
bandi við fyrirhugaða áveitu úr Hvitá yfir Flóann og lagningu járnbraut- 
ar austur yfir tjall, sem mikið hefir verið rætt og ritað um. En aí þessu 
getur það leitt og ieiðir, að jarðirnai á þessu svæði lendi með 
þvi móti smátt og smátt i eigu jarðabraskara, er bjóða geypiverð í þær, 
en ætla sjer svo siðar að selja þær aftur og okra á þeim. En reynsia er 
fyrir þvi, að jarðir lenda í niðurniðslu við slíka meðferð, Er það illa farið, 
og má eigi stofna til þess, að svo verði um jarðir hins opinbera, ogallrasist 
um hðfuðból, svo sem þessi er.

Að ðllu þessu athuguðu verður meiri hluti nefndarinnar að leggja 
eindregið á móti þvi, að jörðin verði seld. Ræður hann þvi til, að tillagan á 
þingskj. 11 ásamt breytingartillögunni á þingskj. 16. verði samþykt.

Alþingi, 26. apríl 1918.

